
ᓄᓇᕗᒻᒥ ᒪᓕᒐᓕᐅᕐᕕᒃ 

Assemblée législative du Nunavut 

 

 

ᐅᑎᕐᕕᐅᔪᖅ ᑎᑎᕋᖅᓯᒪᔪᒧᑦ ᐊᐱᖅᑯᒻᒧᑦ 
 

 
 

ᐊᐱᕆᔪᖅ: ᔪᐃᓕ ᖃᐃᕐᓂᖅ, ᒪᓕᒐᓕᐅᖅᑎ ᐊᒥᑦᑐᕐᒧᑦ  

       

ᐊᐱᕆᔭᖅ: ᒪᓕᒐᓕᐅᖅᑎ ᑕᐃᕕᑦ ᐊᕿᐊᕈᖅ 

   ᐃᓄᓕᕆᔨᒃᑯᓐᓄᑦ ᒥᓂᔅᑕᐅᑲᐃᓐᓇᖅᑐᖅ 
 

ᓇᐃᓴᐅᑖ: 74-5(2) 

 

ᐅᓪᓗᖓ: ᓄᕕᐱᕆ 30, 2020 
 

ᐱᓪᓗᒍ: ᐱᓕᕆᕝᕕᖕᒥᑦ ᐊᐃᑦᑑᑎᑦ ᐃᑲᔫᑎᓪᓗ 
 

 

ᐊᐱᖅᑯᑎᑦ:  

 

1. ᖃᔅᓯᓂᑦ ᑮᓇᐅᔭᖅᑖᖅᑎᑕᐅᓚᐅᕐᐸᑦ ᓄᓇᕗᒻᒥ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ 

ᑲᑐᔾᔨᖃᑎᒌᒃᑯᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᕐᕌᒎᖕᓄ 2018-2019−ᒥᑦ 2019-

2020−ᒥᓪᓗ? 

 

2. ᐅᓂᒃᑳᓕᐅᕆᐊᖃᕐᖢᑎᒃ ᐱᔾᔪᑎᒋᓪᓗᒋᑦ ᑮᓇᐅᔭᖃᕐᑎᑕᐅᓂᖏᑦ ᓄᓇᕗᒻᒥ ᐊᔪᕈᑎᓕᖕᓄᑦ 

ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᒃᑯᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ 2018-2019−ᒥᑦ 2019-

2020−ᒥᓪᓗ ᐊᕐᕌᒎᖕᓄ? 

 

3. ᐱᔾᔪᑎᒋᓪᓗᒋᑦ ᑮᓇᐅᔭᖃᖅᑎᑕᐅᓂᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᕐᕌᒎᖕᓄ 2018-

2019−ᒧᑦ 2019-2020−ᒧᓪᓗ, ᑭᓱᑦ ᐊᑭᓕᐅᑕᐅᓚᐅᕐᐸᑦ ᓄᓇᕗᒻᒥ ᐊᔪᕈᑎᓕᖕᓄᑦ 

ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᒃᑯᖏᓐᓄᑦ? 

 

4. ᖃᔅᓯᓂᑦ ᑮᓇᐅᔭᖅᑖᖅᑎᑕᐅᓚᐅᕐᐸᑦ ᕆᒃ ᕼᐋᓐᓇᓐ ᓇᒻᒥᓂᖁᑎᖓᓄᑦ ᓄᓇᕗᑦ 

ᒐᕙᒪᒃᑯᖏᓐᓄᑦ ᐊᕐᕌᒎᖕᓄ 2018-2019−ᒥᑦ 2019-2020−ᒥᓪᓗ? 

5. ᐅᓂᒃᑳᓕᐅᕆᐊᖃᕐᖢᑎᒃ ᐱᔾᔪᑎᒋᓪᓗᒋᑦ ᑮᓇᐅᔭᖃᕐᑎᑕᐅᓂᖏᑦ ᕆᒃ ᕼᐋᓐᓇᓐ 

ᓇᒻᒥᓂᖁᑎᖓᓄᑦ ᓄᓇᕗᑦ ᒐᕙᒪᒃᑯᖏᓐᓄᑦ 2018-2019−ᒥᑦ 2019-2020−ᒥᓪᓗ 

ᐊᕐᕌᒎᖕᓄ? 
 

6. ᐱᔾᔪᑎᒋᓪᓗᒋᑦ ᑮᓇᐅᔭᖃᖅᑎᑕᐅᓂᖏᑦ ᓄᓇᕗᑦ ᒐᕙᒪᒃᑯᖏᓐᓄᑦ ᐊᕐᕌᒎᖕᓄ 2018-

2019−ᒧᑦ 2019-2020−ᒧᓪᓗ, ᑭᓱᑦ ᐊᑭᓕᐅᑕᐅᓚᐅᕐᐸᑦ ᕆᒃ ᕼᐋᓐᓇᓐ 

ᓇᒻᒥᓂᖁᑎᖓᓄᑦ? 

 

7. ᑮᓇᐅᔭᖃᕐᑎᑕᐅᔪᑦ ᓄᓇᕗᒻᒥ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖓ ᐊᒻᒪᓗ ᕆᒃ 

ᕼᐋᓐᓇᓐ ᓇᒻᒥᓂᖁᑎᖓᓄᑦ, ᑭᓱᒃᑲᓐᓂᕐᓂᑦ ᐊᐃᑦᑑᑎᓂᑦ ᐃᑲᔫᑎᓂᓪᓗ ᓄᓇᕗᑦ 

ᒐᕙᒪᒃᑯᖏᑦ ᐱᑎᑦᑎᓚᐅᕆᕙᑦ ᐊᕐᕌᒎᖕᓄ 2018-2019−ᒧᑦ 2019-2020−ᒧᓪᓗ 

ᐱᔾᔪᑎᖃᕐᖢᑎᒃ ᐃᑲᔪᖅᑐᐃᓂᖕᓂᑦ ᐃᓄᖕᓂᑦ ᐊᔪᕈᑎᓕᖕᓂᑦ?  

 
 
 

ᑭᐅᔾᔪᑎᑦ:  

1. ᑮᓇᐅᔭᑦ ᑐᓂᔭᐅᔪᑦ ᓄᓇᕗᒻᒥ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᖏᓐᓄᑦ 2018-

2019−ᒥᑦ 2019-2020−ᒥᓪᓗ ᐊᕐᕌᒎᖕᓄ: 

 

2018-2019:  

ᖃᔅᓯᐅᓂᖓ 

$−ᑎᒍᑦ 

ᑮᓇᐅᔭᑦ ᓇᑭᙶᕐᒪᖏᑦ  

100,000.00 ᖃᑕᙳᑎᒌᓄᑦ 

ᐃᓅᓯᕆᒃᑐᓕᕆᔨ 

141,880.50 ᐃᖅᑲᓇᐃᔭᖅᑎᐅᓂᕐᒧᑦ 

ᐱᕙᓪᓕᐊᓂᕐᒧᑦ 

315,100.00   ᐃᖅᑲᓇᐃᔭᖅᑎᐅᓂᕐᒧᑦ 

ᐱᕙᓪᓕᐊᓂᕐᒧᑦ 

 

2019-2020  

ᖃᔅᓯᐅᓂᖓ 

$−ᑎᒍᑦ 

ᑮᓇᐅᔭᑦ ᓇᑭᙶᕐᒪᖏᑦ  

100,000.00 ᖃᑕᙳᑎᒌᓄᑦ 

ᐃᓅᓯᕆᒃᑐᓕᕆᔨ 

141,880.50 ᐃᖅᑲᓇᐃᔭᖅᑎᐅᓂᕐᒧᑦ 

ᐱᕙᓪᓕᐊᓂᕐᒧᑦ 

132,250.00 ᐃᖅᑲᓇᐃᔭᖅᑎᐅᓂᕐᒧᑦ 

ᐱᕙᓪᓕᐊᓂᕐᒧᑦ 

2. ᐅᓂᒃᑳᓕᐅᕆᐊᖃᕐᖢᑎᒃ ᐱᔾᑎᒋᓪᓗᒋᑦ ᑮᓇᐅᔭᖃᕐᑎᑕᐅᓂᖏᑦ ᓄᓇᕗᒻᒥ ᐊᔪᕈᑎᓕᖕᓄᑦ 

ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᒃᑯᖏᑦ 2018-2019−ᒥᑦ 2019-2020−ᒥᓪᓗ ᐊᕐᕌᒎᖕᓄ: 

 

a. ᐊᕐᕌᒎᑉ−ᕿᑎᐊᓂᑦ ᖃᐅᔨᓴᖅᑕᐅᓯᒪᙱᑦᑐᑦ ᑮᓇᔭᓄᑦ ᐅᓂᒃᑳᑦ 

b. ᐅᓪᓗᑦ 90 ᐊᕐᕌᒎᑉ ᐃᓱᐊᓂᑦ ᓄᓇᕗᑦ ᒐᕙᒪᒃᑯᖏᑦᑕ ᐊᕐᕌᒍᖓᓂᑦ, ᐃᓄᓕᕆᔨᒃᑯᑦ 

ᓇᒃᓯᐅᑎᔭᐅᓗᑎᒃ ᐊᕐᕌᒍᒧᑦ ᐅᓂᒃᑳᑦ ᓇᓗᓇᐃᔭᐃᓯᒪᔪᑦ ᖃᓄᐃᓕᐅᕐᑕᐅᓯᒪᔪᓂᑦ 

ᐊᕐᕌᒍᒥᑦ, ᐱᖁᑎᑦ ᓴᖅᑭᑕᑦ, ᐅᓂᒃᑳᑦ ᑮᓇᐅᔭᓕᐊᓄᑦ ᐊᑭᓕᐅᑎᓄᓪᓗ 

c. ᐊᕐᕌᒍᒥᑦ−ᐃᓱᐊᓂᑦ ᖃᐅᔨᓴᖅᑕᐅᓯᒪᔪᑦ ᑮᓇᐅᔭᓄᑦ ᐅᓂᒃᑳᓕᐊᑦ ᐊᐅᓚᑦᑎᕕᖕᒥᓪᓗ 

ᑎᑎᖅᑲᖅ ᓇᓗᓇᐃᔭᐃᓯᒪᔪᓪᓗ ᐊᒥᐊᑯᑦ ᐱᔭᐅᓯᒪᔪᓐᓇᕐᑐᑦ ᐊᒻᒪᓗ/ᐅᕝᕙᓗᓃᑦ 

ᐅᑎᕐᑎᑕᐅᔪᓐᓇᕐᑐᑦ ᐊᒥᐊᒃᑯᑦ.  ᓄᓇᕗᒻᒥᑦ ᐊᔪᕈᑎᓕᖕᓄᑦ ᒪᑭᒪᓇᓱᐊᖅᑎᑦ 

ᑲᑐᔾᔨᖃᑎᒌᒃᑯᖏᑦ ᑮᓇᐅᔭᖁᑎᖏᑦ ᐊᕐᕌᒎᖕᓄᑦ ᒪᕐᕉᖕᓄ 2018-2020 

ᐊᒥᐊᒃᑯᖃᓚᐅᙱᑦᑐ. 

 

3. ᐱᔾᔪᑎᒋᓪᓗᒋᑦ ᑮᓇᐅᔭᖃᖅᑎᑕᐅᓂᖏᑦ ᐊᕐᕌᒎᖕᓄ 2018-2019−ᒧᑦ 2019-2020−ᒧᓪᓗ 

ᓇᓗᓇᐃᕐᓯᒪᔪᑦ ᖁᓛᓂ, ᐱᓕᕆᐊᓄᓪᓗ ᐸᖕᓇᐅᑎᓕᐊᑦ ᓇᒃᓯᐅᑎᔭᑦ ᑲᑐᔾᔨᖃᑎᒌᒃᑯᓐᓄᑦ, 

ᐊᑭᓕᐅᑕᐅᔪᓪᓗ ᓄᓇᕗᒻᒥ ᐊᔪᕈᑎᓕᖕᓄᑦ ᒪᑭᓐᓇᓱᐊᖅᑏᑦ ᑲᑐᔾᔨᖃᑎᒌᒃᑯᖏᓐᓄᑦ 

ᐅᑯᐊᖑᓚᐅᕐᑐᑦ:  

 

2018-2019 

ᐱᓕᕆᐊᖃᕐᖢᑎᒃ ᐱᓇᓱᐊᕈᓯᓄᑦ 12−ᓄᑦ ᐃᖅᑲᓚᐃᖕᓂᕐᒧᑦ ᐱᔨᕆᐊᒥᑦ ᐱᓕᒻᒪᒃᓴᕐᖢᑎᒃ 

ᐱᒋᐊᖅᑕᐅᔪᖅ ᒥᑭᓛᓂᑦ ᐃᑲᕐᕋᓄᑦ 30−ᓄᑦ ᐱᓇᓱᐊᕈᓯᖕᒥᑦ ᐊᑕᐅᓯᖕᒧᑦ.  ᐱᓕᕆᐊᖅ 

ᐃᓚᓕᐅᔾᔭᐅᓚᐅᕐᑐᖅ ᐃᖅᑲᓇᐃᔭᓯᓐᓈᑦ-ᐃᓕᓐᓂᐊᓯᓐᓈᓪᓗ ᑯᐊᐸᒃᑯᑎᒍᑦ 

ᐃᓕᓐᓂᐊᕈᑎᑎᒍᑦ ᒪᓕᒃᖢᑎᒃ ᐃᓅᑉ ᐱᔭᕆᐊᓕᖏᓐᓂᑦ. 

 

ᐱᓕᕆᐊᖃᖅᖢᑎᒃ ᐅᐸᒃᑕᐅᔪᓐᓇᕐᓗᑎᒃ/ᐊᑕᐅᓯᐅᑕᕐᓂᒃᑯᑦ ᐃᑲᔪᖅᑐᐃᓂᑦ. ᑲᑎᖦᖢᒋᑦ 

ᐊᒥᓲᓂᖏᑦ ᐱᔨᑦᑎᕋᖅᑕᐅᔪᑦ 30]−ᖏᓪᓃᓚᐅᕐᑐᑦ ᐃᓄᐃᑦ.  

 

ᐱᓕᕆᐊᖃᖅᖢᑎᒃ ᐱᖓᓱᓂᑦ ᐃᖅᑲᓇᐃᔭᕐᕕᑦ ᐃᓚᐅᑎᑕᐅᓪᓗᑎᒃ ᖃᓄᐃᓕᐅᕐᑕᓄᑦ ᐊᒻᒪᓗ 

ᐱᓕᒻᒪᒃᓴᔭᐅᓪᓗᑎᒃ ᐃᑲᔪᖅᑐᕐᑕᐅᓂᐊᕐᓗᑎᒃ ᐃᖅᑲᓇᐃᔭᕐᕕᐅᔪᑦ ᐊᔾᔨᒌᙱᑦᑑᑎᓂᑦ 

ᐊᒃᓱᕈᖕᓇᕐᑐᓂᓪᓗ ᖃᓄᐃᓕᖓᔪᓂᑦ. ᐃᓚᐅᑎᑕᐅᖃᑦᑕᕐᓂᖏᑦ ᖃᓄᐃᓕᐅᕐᑐᓄᑦ ᑕᒪᐃᓐᓂᑦ 

ᓄᓇᕗᒻᒥᑦ ᐊᕕᒃᑐᕐᓯᒪᔪᓂᑦ ᐋᖅᑭᒃᑕᐅᕙᒃᖢᑎᒃᓗ ᓄᓇᓕᖕᓂᑦ ᑲᑎᒪᓂᒃᑯᑦ ᑐᓴᕋᓱᖕᓂᒃᑯᓪᓗ 

ᐃᓄᓕᕆᔨᒃᑯᓐᓂᑦ.  

 

ᐱᓕᕆᐊᖃᖅᖢᑎᒃ ᐃᖅᑲᓇᐃᔮᖃᕐᓂᕐᒧᑦ ᐱᓕᕆᐊᒥᑦ. ᐱᓕᕆᐊᑦ ᑲᒪᒋᔭᖃᖃᑦᑕᓚᐅᕐᑐᑦ 

ᑕᓪᓕᒪᓂᑦ (5) ᖁᓕᓄᑦ (10)ᐃᓚᐅᔪᓂᑦ ᐃᓕᓐᓂᐊᕐᓂᑕᒫᑦ. ᒪᕐᕉᒃ ᐃᖅᑲᓇᐃᔮᖃᕐᓂᕐᒧᑦ 

ᐃᓚᐅᑎᑕᐅᓂᖏᑦ ᑲᒪᒋᔭᐅᖃᑦᑕᓚᐅᕐᑐᑦ ᑕᒡᕙᓂᔅᓴᐃᓐᓇᖅ ᓄᓇᓕᖕᓂᑦ ᒪᓕᒃᖢᓂᔾᔪᒃ 

ᐃᖅᑲᓇᐃᔮᖃᕐᓂᕐᒧᑦ ᐱᓕᕆᐊᒥᑦ. ᑖᒃᑯᐊ ᖃᓄᐃᓕᐅᕈᑕᐅᔪᑦ ᐱᓕᕆᐊᖃᓪᓗᐊᑕᓚᐅᕐᑐᑦ 

ᓇᒧᙵᐅᕕᒃᓴᖃᓕᕐᖢᑎᒃ, ᓇᓗᓇᐃᑕᐅᓪᓗᑎᒃ ᐃᑲᔫᑎᒃᓴᑦ ᐃᑲᔪᕈᑎᒃᓴᓂᓪᓗ 

ᐃᑲᔫᑕᐅᓂᐊᕐᑐᑦ ᐃᓚᓕᐅᔾᔨᓯᒪᓂᒃᑯᑦ ᐃᖅᑲᓇᐃᔭᕐᑎᑖᕐᓂᖕᓂᑦ ᐃᖅᑲᓇᐃᔭᕐᕕᖕᓂᓪᓗ 

ᐃᓚᔭᐅᓪᓗᑎᒃ ᖃᕆᑕᐅᔭᒃᑯᑦ ᐱᓕᕆᔾᔪᑎᓂᑦ.  

ᐃᓕᓐᓂᐊᕐᑎᑦᑎᓪᓗᑎᒃ ᐱᔾᔪᑎᖃᓪᓗᐊᑕᕐᖢᑎᒃ ᑭᓱᓪᓚᕆᖕᓂᑦ ᐊᔪᕈᓐᓃᕐᓴᕐᓂᕐᒧᑦ 

ᑭᓱᓪᓚᕆᖕᓄᓪᓗ ᐃᓱᒪᒋᔭᐅᔪᓂᑦ. ᐃᓕᓐᓂᐊᕐᑎᑕᐅᓚᐅᕐᑐᑦ ᐅᑯᓂᖓ: ᖃᕆᑕᐅᔭᓕᕆᓂᖕᒥᑦ 

ᓇᓗᓇᐃᒃᑯᓯᕐᓯᖕᓂᓪᓗ, ᐃᓕᓐᓂᐊᕐᐸᒌᖕᓂᑦ ᐅᔭᕋᖕᓂᐊᕐᓂᖕᒧᓪᓗ ᖃᐅᔨᓴᖅᑕᐅᓂᖕᒧᑦ 

ᐃᓕᓐᓂᐊᕐᑎᑕᐅᓂᖅ, ᐃᖅᑲᓇᐃᔭᖅᑏᑦ ᐊᑦᑕᓇᖅᑐᓕᕆᓂᕐᒥᑦ ᐊᐅᓚᑦᑎᓂᕐᒧᑦ 

ᑐᑭᓯᒋᐊᕈᑎᒃᓴᑦ, ᐊᓂᖅᓵᕐᑎᑦᑎᓇᓱᖕᓂᓪᓗ ᑭᓱᓪᓗ.  

 

2019-2020 

ᓴᖅᑭᑦᑎᓪᓗᑎᒃ ᐃᖅᑲᓇᐃᔭᕐᑎᓄᑦ ᐃᑲᔪᖅᑐᐃᓐᓂᖕᒥᑦ ᐃᓕᓐᓂᐊᕐᓂᖕᒧᓪᓗ ᐱᒋᐊᖅᑕᐅᔪᑦ, 

ᑎᑭᑕᐅᓇᓱᐊᖅᑐᖅ ᐱᓕᕆᐊᒧᑦ ᐅᑯᐊ: ᐱᐊᓯᕚᓪᓕᕐᑎᑦᑎᓂᖅ ᐃᖅᑲᓇᐃᔭᕐᕕᖕᒥᑦ 

ᐃᓕᓐᓂᐊᒐᒃᓴᓂᑦ, ᐃᖅᑲᓇᐃᔮᒃᓴᖃᐅᓕᒃᑲᓐᓂᕐᑎᑦᑎᓂᖅ, ᐱᐅᓯᕚᓪᓕᕐᓗᒋᓪᓗ 

ᐃᖏᕐᕋᐃᓐᓇᕈᓐᓇᖕᓂᖓ, ᐊᑯᓂᐅᔪᒧᓪᓗ ᐃᖅᑲᓇᐃᔮᖃᕐᑎᑦᑎᓗᑎᒃ, ᐃᑲᔪᖅᑐᐃᓗᑎᒃ 

ᐃᖅᑲᓇᐃᔭᖅᑎᓂᑦ ᐃᑲᔪᖅᑕᐅᒃᑲᓐᓂᕆᐊᓕᑦ ᐃᖅᑲᓇᐃᔭᕐᕕᖕᒥᑦ.  

 

ᓴᖅᑭᑦᑎᓚᐅᕐᑐᑦ ᐃᓕᓐᓂᐊᕐᑎᑦᑎᔾᔪᑎᒥᑦ/ᐱᓕᒻᒪᒃᓴᐃᓂᖕᒥᑦ ᒪᓂᒪᔭᐅᓪᓗᑎᒃ 

ᐃᖅᑲᓇᐃᔭᖅᑎᓄᑦ ᐃᑲᔪᖅᑐᐃᔨᓄᑦ ᐃᓕᓐᓂᐊᕐᑎᑦᑎᔨᐅᔪᓄᓪᓗ ᓄᓇᕗᒻᒥᑦ- ᐅᓇ 

ᐃᓚᓕᐅᑎᔭᐅᔪᖅ ᐃᓕᓐᓂᐊᒐᒃᓴᐃᑦ ᖃᕆᑕᐅᔭᒃᑯᑦ ᐃᓚᐅᓪᓗᑎᒃ ᐱᐅᓛᑎᒍᑦ ᐱᐅᓯᕆᔭᑦ, 

ᐃᑲᔪᖅᑐᐃᓪᓗᑎᒃ ᐊᒃᓱᕈᖕᓇᕐᑐᓂᑦ ᐃᖅᑲᓇᐃᔭᖅᑎᓂᑦ, ᖃᓄᖅ ᐃᑲᔪᕈᓐᓇᕐᒪᖔᖏᑦ 

ᐃᖅᑲᓇᐃᔭᕐᕕᖕᓂᑦ ᑐᓴᐅᒪᔾᔪᑎᓂᓪᓗ.  

 

ᐱᓕᕆᐊᖃᓚᐅᕐᑐᑦ ᓯᕗᓂᐊᓂᑦ ᑭᖑᓂᐊᓂᓪᓗ ᖃᐅᔨᓴᕈᑎᓂᑦ ᖃᐅᔨᓴᕐᖢᑎᒃᓗ 

ᐱᓕᕆᐊᖑᕙᓪᓕᐊᔪᓂᑦ ᐃᓕᓐᓂᐊᕐᑎᓂᑦ/ᐃᓕᓐᓂᐊᕐᑎᑕᓂᑦ ᐃᖅᑲᓇᐃᔭᕐᕕᖕᓂᓪᓗ. 

 

ᑮᓇᐅᔭᖃᕐᑎᑦᑎᓪᓗᑎᒃ ᐃᖅᑲᓇᐃᔭᖅᑎᓄᑦ ᐃᑲᔪᖅᑐᐃᔨᓄᑦ/ᐃᓕᓐᓂᐊᕐᑎᓄᑦ 

ᐊᑐᕐᑕᐅᔪᓐᓇᕐᑐᓂᓪᓗ ᐱᖁᑎᓂᑦ. 

 
 
 
 
 

4. ᑮᓇᐅᔭᖃᕐᑎᑕᑦ ᕆᒃ ᕼᐋᓐᓇᓐ ᓇᒻᒥᓂᖁᑎᖓ ᐊᕐᕌᒍᓂᑦ 2018-2019−ᒥᑦ 2019-

2020−ᒥᓪᓗ: 

 

2018-2019:  
ᖃᔅᓯᐅᓂᖓ 

$−ᑎᒍᑦ 

ᑮᓇᐅᔭᑦ ᓇᑭᙶᕐᒪᖏᑦ  

$20,000 ᖃᑕᙳᑎᒌᓄᑦ ᐃᓅᓯᕆᒃᑐᓕᕆᔨ 

 

2019-2020  
ᖃᔅᓯᐅᓂᖓ 

$−ᑎᒍᑦ 

ᑮᓇᐅᔭᑦ ᓇᑭᙶᕐᒪᖏᑦ  

$20,000 ᖃᑕᙳᑎᒌᓄᑦ ᐃᓅᓯᕆᒃᑐᓕᕆᔨ 

 



ᒪᒃᐱᒐᖓ 5 8−ᖓᓂᑦ 

 

 

5. ᐅᓂᒃᑳᓕᐅᕆᐊᖃᕐᖢᑎᒃ ᐱᔾᔪᑎᒋᓪᓗᒋᑦ ᑮᓇᐅᔭᖃᕐᑎᑕᐅᓂᖏᑦ ᕆᒃ ᕼᐋᓐᓇᓐ 

ᓇᒻᒥᓂᖁᑎᖓᓄᑦ  2018-2019−ᒥᑦ 2019-2020−ᒥᓪᓗ ᐊᕐᕌᒎᖕᓄ: 

 

a. ᐅᓪᓗᑦ 90 ᐃᓱᓕᓚᐅᕐᑎᓪᓗᒍ ᐱᓕᕆᐊᖅ ᐅᕝᕙᓘᓐᓃᑦ ᐃᓱᐊᓂᑦ ᓄᓇᕗᑦ 

ᒐᕙᒪᒃᑯᖏᑦᑕ ᐊᕐᕌᒍᐊᓂᑦ, ᓇᒃᓯᐅᔾᔨᓂᐊᕐᓗᑎᒃ ᐃᓄᓕᕆᔨᒃᑯᓐᓄᑦ 

ᐱᓕᕆᐊᖑᓚᐅᕐᑐᓄᑦ ᐅᓂᒃᑳᒥᑦ ᓇᓗᓇᐃᕐᓯᓯᒪᔪᑦ ᐱᓕᕆᐊᓄᑦ 

ᑮᓇᐅᔭᖃᕐᑎᑕᐅᓚᐅᕐᑐᑦ ᐊᕐᕌᒍᒧᑦ, 

b. ᑮᓇᐅᔭᑦ ᐅᓂᒃᑲᐅᓯᕆᔭᐅᓂᖏᑦ (ᖃᐅᔨᓴᖅᑕᐅᓯᒪᙱᑦᑐᑦ) ᓴᖅᑭᔮᕐᑎᑦᑎᔪᑦ ᑲᑎᖦᖢᒋᑦ 

ᐊᑭᓕᐅᑎᑦ ᐱᓕᕆᐊᒧᑦ ᓇᓗᓇᐃᕐᓯᓯᒪᓗᓂ ᐊᑭᓕᐊᓂᒃᓯᒪᙱᑦᑐᓂᑦ/ᓂᕆᐅᒋᔭᓂᑦ 

ᐊᑭᓕᒐᒃᓴᓂᑦ ᓇᓗᓇᐃᕐᓯᓯᒪᑦᑎᐊᕐᓗᑎᒃᓗ ᐊᒥᐊᒃᑯᓂᑦ, ᐊᑭᓕᕐᑕᐅᔭᕆᐊᓕᑦ 

ᐱᓕᕆᕝᕕᖕᒧᑦ. 

 
 

6. ᐱᔾᔪᑎᒋᓪᓗᒋᑦ ᑮᓇᐅᔭᖃᖅᑎᑕᐅᓂᖏᑦ ᓇᓗᓇᐃᕐᓯᒪᔪᑦ  ᐊᕐᕌᒎᖕᓄ 2018-2019−ᒧᑦ 

2019-2020−ᒧᓪᓗ ᓇᓗᓇᐃᕐᓯᒪᔪᖅ ᖁᓛᓂ, ᐊᑭᓕᐅᑕᐅᓚᐅᕐᑐᑦ ᕆᒃ ᕼᐋᓐᓇᓐ 

ᓇᒻᒥᓂᖁᑎᖓᓄᑦ ᐃᓚᖃᓚᐅᕐᑐᑦ:  

 

ᐊᑭᓕᕐᑕᐅᓚᐅᕐᑐᑦ ᕆᒃ ᕼᐋᓐᓇᓐ ᓇᒻᒥᓂᖁᑎᖓ ᐊᕐᕌᒍᓂᑦ 2018-2019−ᒥᑦ 2019-

2020−ᒥᓪᓗ: 

 

a. ᐊᔭᐅᕈᑎᑦ/ᐱᖁᑎᑦ 

b. ᐸᖅᑭᓂᖕᒧᑦ ᐃᖏᕐᕋᔾᔪᑎᓄᓪᓗ 

c. ᓄᒃᑕᕈᓐᓇᑦᑎᐊᕐᓂᖕᒧᑦ ᓄᑖᙳᕆᐊᕈᑎᑦ ᐃᒡᓗᓗ ᐋᖅᑭᒋᐊᕐᑕᐅᓂᖏᓐᓄᑦ 

d. ᐊᑐᐃᓐᓇᐅᔪᑦ ᖃᕆᑕᐅᔭᒃᑰᕐᑐᑦ 

 
 

7. ᐊᓯᖏᑦ ᐊᐃᑦᑑᑎᑦ ᐃᑲᔫᑎᓪᓗ (ᐃᑲᔫᑎᑦ) ᑐᓂᔭᐅᔪᑦ ᐊᕐᕌᒍᓂᑦ 2018-2019−ᒥᑦ 2019-

2020−ᒥᓪᓗ ᐃᑲᔪᖅᑐᐃᔾᔪᑕᐅᓂᐊᕐᓗᑎᒃ ᐃᓄᖕᓂᑦ ᐊᔪᕈᑎᓕᖕᓂᑦ ᐃᓚᖃᕐᑐᖅ ᐅᑯᓂᖓ:  

 

ᐃᓄᓕᕆᔨᒃᑯᑦ 

2018-2019 

ᓄᓇᕗᒻᒥ ᐅᖃᐅᓯᓕᕆᔩᑦ ᑲᑐᔾᔨᖃᑎᒌᖓᑦ ᓂᕿᑦᓯᐊᓕᐅᕐᓂᖕᒧᑦ ᐱᓕᕆᐊᖅ 

$352,051.00   

(ᑲᖏᖅᖠᓂᖅ) ᐃᓕᔭᐅᓯᒪᔪᖅ ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᑦ ᐱᓕᕆᐊᒃᓴᖅ 

ᐱᓕᕆᐊᖃᓪᓗᐊᑕᖅᖢᓂ ᐃᓄᐃᑦ ᓄᑖᓗ ᓂᕿᓕᕆᓂᖕᒥᑦ. ᐃᓚᐅᔪᑦ ᐃᔪᕈᓐᓃᓚᐅᕐᑐᑦ 

ᐃᖅᑲᓇᐃᔭᖕᓂᖕᒥᑦ ᓇᓗᓇᐃᒃᑯᑕᕐᑖᕐᓂᖕᒧᓪᓗ ᐱᓕᒻᒪᒃᓴᓂᖕᒧᑦ ᓂᕿᓕᕆᓂᖕᒥᑦ.  

 

ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᑦ ᐱᓕᕆᐊᒃᓴᖅ ᒥᖅᑯᑦ ᐱᓕᕆᐊᖅ $378,930.00 

(ᐃᖃᓗᒃᑑᑦᑎᐊᖅ) ᐃᓕᔭᐅᓯᒪᔪᖅ ᐅᖃᓕᒫᕆᐅᖅᓴᓂᕐᒧᑦ ᑎᑎᕋᕆᐅᖅᓴᓂᕐᒧᑦ ᐱᓕᕆᐊᒃᓴᖅ 

ᐱᓕᕆᐊᖃᓪᓗᐊᑕᖅᖢᓂ ᐃᓄᐃᑦ ᓄᑖᓗ ᒥᖅᓱᕐᓂᖕᒥᑦ.  



ᒪᒃᐱᒐᖓ 6 8−ᖓᓂᑦ 

 

 

ᑳᐱᑐᕐᕕᒃ $208,000 (ᐃᖃᓗᐃᑦ)  

ᐃᓚᐅᔪᑦ ᐃᓕᑦᑎᑕᐅᕐᑐᑦ ᐃᖅᑲᓇᐃᔮᒃᓴᕐᓯᐅᕐᓂᖕᒥᑦ ᐃᖅᑲᓇᐃᔭᐃᓐᓇᖕᓂᖕᒥᓪᓗ ᓄᓇᕗᒻᒥᑦ 

ᑐᕌᕐᓯᒪᓪᓗᑎ ᐊᒥᓱᓂ ᓂᕿᓕᕆᕙᒃᑐᓂᑦ ᓇᖕᒥᓂᖁᑎᒋᔭᐅᔪᓂᑦ. ᐃᓕᓐᓂᐊᒐᒃᓴᐃᑦ 

ᐃᓕᔭᐅᓚᐅᕐᑐᑦ ᐊᔪᕐᑕᐅᔭᕆᐊᖃᙱᖦᖢᑎᒃ ᐃᖅᑲᓇᐃᔭᖕᓂᕐᒥᓪᓗ ᐱᕙᒌᔭᖅᑕᐅᓪᓗᑎᒃ 

ᐃᓚᐅᔪᑦ ᐃᖅᑲᓇᐃᔭᖕᓂᖕᒥᑦ.  

 

ᐱᓕᕆᐊᖏᓐᓂᑦ ᐊᐅᓚᑦᓯᓂᕐᒧᑦ ᖃᐅᔨᒃᑲᐃᔨ $257,370.00 

(ᑭᙵᐃᑦ) ᐃᖅᑲᓇᐃᔭᖕᓂᖕᒧᑦ ᐱᕙᒌᖅᓯᒪᓂᖅ ᒪᑭᒪᐃᓐᓇᖕᓂᖕᒧᓪᓗ ᐱᓕᕆᒻᒪᒃᓴᐅᑎ 

ᐱᔾᔪᑎᖃᓗᐊᕐᖢᓂ ᐃᓅᓯᖕᒥᑦ ᐃᖅᑲᓇᐃᔭᕐᕕᖕᒥᓪᓗ ᐊᔪᖅᑕᐅᔭᕆᐊᖃᙱᑦᑐᓂᑦ, 

ᑮᓇᐅᔭᓕᕆᓂᖅ ᒥᑭᑦᑐᓂᓪᓗ ᓇᖕᒥᓂᖁᑎᒋᔭᑦ/ᓂᐅᕕᕐᕕᓕᕆᓂᖕᒧᑦ ᐱᐅᓯᕆᔭᓂᑦ. 

ᐱᓕᕆᐊᖑᔪᖅ ᐊᔪᙱᓐᓂᕆᔭᐅᔪᑎᒎᖓᓚᐅᕐᑐᑦ, ᑐᙵᕕᖃᕐᖢᓂ ᐃᓄᐃᑦ 

ᐃᓕᖅᑯᓯᖏᓐᓂᑦ, ᓄᓇᓕᓪᓗ ᐃᓚᐅᑦᑎᐊᕐᖢᑎᒃ, ᐱᖃᖃᑕᐅᔪᑦ ᐃᑲᔪᖅᑐᐃᕙᒃᑐᓪᓗ 

ᐃᓚᐅᑎᑕᐅᓪᓗᑎᒃ, ᐃᖅᑲᓇᐃᔭᕐᕕᐅᔪᓂᓪᓗ ᐱᓕᕆᖃᑎᓕᐅᕐᐸᒃᖢᑎᒃ. 

 

ᐱᓕᕆᐊᖏᓐᓂᑦ ᐊᐅᓚᑦᓯᓂᕐᒧᑦ ᖃᐅᔨᒃᑲᐃᔨ $257,370.00 

(ᖁᕐᓗᖅᑐᖅ) ᐊᔪᕈᑎᓕᖕᓄᓪᓗᕆᒃ ᐃᖅᑲᓇᐃᔭᖕᓂᖕᒧᑦ ᐱᕙᒌᔭᐃᓂᖅ ᒪᑭᒪᐃᓐᓇᖕᓂᖕᒧᓪᓗ 

ᐱᓕᒻᒪᒃᓴᐅᑎ ᐱᔾᔪᑎᖃᓗᐊᑕᕐᖢᑎᒃ ᐃᓅᓯᖕᒥᑦ ᐃᖅᑲᓇᐃᔭᕐᕕᖕᒥᓪᓗ 

ᐊᔪᖅᑕᐅᔭᕆᐊᖃᙱᑦᑐᓂᑦ, ᑮᓇᐅᔭᓕᕆᓂᖅ ᒥᑭᑦᑐᓂᓪᓗ 

ᓇᒻᒥᓂᖁᑎᒋᔭᐅᔪᖅ/ᓂᐅᕕᕐᕕᓕᕆᓂᖕᒧᑦ ᐱᖁᓯᕆᔭᓂᑦ. ᐱᓕᕆᐊᖑᔪᖅ 

ᐊᔪᙱᓐᓂᕆᔭᐅᔪᑎᒎᖓᓚᐅᕐᑐᑦ, ᑐᙵᕕᖃᕐᖢᓂ ᐃᓄᐃᑦ ᐃᓕᖅᑯᓯᖏᓐᓂᑦ, ᓄᓇᓕᓪᓗ 

ᐃᓚᐅᑦᑎᐊᕐᖢᑎᒃ, ᐱᖃᖃᑕᐅᔪᑦ ᐃᑲᔪᖅᑐᐃᕙᒃᑐᓪᓗ ᐃᓚᐅᑎᑕᐅᓪᓗᑎᒃ, 

ᐃᖅᑲᓇᐃᔭᕐᕕᐅᔪᓂᓪᓗ ᐱᓕᕆᖃᑎᓕᐅᕐᐸᒃᖢᑎᒃ. 

 

ᐱᓕᕆᐊᖏᓐᓂᑦ ᐊᐅᓚᑦᓯᓂᕐᒧᑦ ᖃᐅᔨᒃᑲᐃᔨ $267,720.00 

(ᐃᖃᓗᐃᑦ) ᐊᔪᕈᑎᓕᖕᓄᓪᓗᕆᒃ ᐃᖅᑲᓇᐃᔭᖕᓂᖕᒧᑦ ᐱᕙᒌᔭᐃᓂᖅ ᒪᑭᒪᐃᓐᓇᖕᓂᖕᒧᓪᓗ 

ᐱᓕᒻᒪᒃᓴᐅᑎ ᐱᔾᔪᑎᖃᓗᐊᑕᕐᖢᑎᒃ ᐃᓅᓯᖕᒥᑦ ᐃᖅᑲᓇᐃᔭᕐᕕᖕᒥᓪᓗ 

ᐊᔪᖅᑕᐅᔭᕆᐊᖃᙱᑦᑐᓂᑦ, ᑮᓇᐅᔭᓕᕆᓂᖅ ᒥᑭᑦᑐᓂᓪᓗ 

ᓇᒻᒥᓂᖁᑎᒋᔭᐅᔪᖅ/ᓂᐅᕕᕐᕕᓕᕆᓂᖕᒧᑦ ᐱᖁᓯᕆᔭᓂᑦ. ᐱᓕᕆᐊᖑᔪᖅ 

ᐊᔪᙱᓐᓂᕆᔭᐅᔪᑎᒎᖓᓚᐅᕐᑐᑦ, ᑐᙵᕕᖃᕐᖢᓂ ᐃᓄᐃᑦ ᐃᓕᖅᑯᓯᖏᓐᓂᑦ, ᓄᓇᓕᓪᓗ 

ᐃᓚᐅᑦᑎᐊᕐᖢᑎᒃ, ᐱᖃᖃᑕᐅᔪᑦ ᐃᑲᔪᖅᑐᐃᕙᒃᑐᓪᓗ ᐃᓚᐅᑎᑕᐅᓪᓗᑎᒃ, 

ᐃᖅᑲᓇᐃᔭᕐᕕᐅᔪᓂᓪᓗ ᐱᓕᕆᖃᑎᓕᐅᕐᐸᒃᖢᑎᒃ. 

 
 

2019-2020 

ᓄᓇᕘᒥ ᐅᖃᐅᓯᓕᕆᓂᕐᒧᑦ ᑲᑎᒪᔩᑦ $850,000. 

(ᐃᖃᓗᐃᑦ, ᐊᕐᕕᐊᑦ, ᑲᖏᖅᖠᓂᖅ ᐃᖃᓗᒃᑑᑦᑎᐊᕐᓗ) ᑕᐃᒫᑐᐃᓐᓇᖅ, ᐃᓕᖅᑯᓯᒨᖓᔪᓂ 

ᐃᓕᓐᓂᐊᕈᑎᑦ ᐃᑲᔪᖅᑐᐃᔪᑦ ᓄᓇᕗᒻᒥᐅᓂᑦ ᐊᔪᕈᓐᓃᖅᓴᓗᑎᒃ ᐅᖃᓕᒫᕈᓐᓇᑦᑎᐊᕐᓂᖅ 

ᓂᕈᐊᕆᔭᒥᓂᓪᓗ ᐅᖃᐅᓯᖕᒥᑦ ᐃᓕᖅᑯᓯᖕᒥᓪᓗ ᐱᐅᓂᕐᓴᒥᑦ ᐃᓅᓯᖃᖁᓪᓗᒋᑦ ᐃᓅᓯᓕᒫᖅ 

ᐃᓕᓐᓂᐊᕐᓂᒃᑯᑦ. 



ᒪᒃᐱᒐᖓ 7 8−ᖓᓂᑦ 

 

 

ᐱᕈᖃᑎᒌᒃᑯᑦ $297,045. 

(ᐃᖃᓗᖕᓂᑦ −ᐆᒃᑐᕋᐅᑎ) ᓄᓇᓕᖕᓂᑦ ᐸᖅᑭᓂᖕᒧᑦ ᐱᓕᒻᒪᒃᓴᓂᖕᒧᑦ ᓇᓗᓇᐃᒃᑯᑎᑖᕈᑎᒧᑦ 

ᐱᓕᕆᐊᖅ. ᐱᓕᕆᐊᖅ ᑭᓱᓕᕆᓪᓚᕆᖕᓂᖕᒧᑦ ᐱᓕᒻᒪᒃᓴᐅᑎᐅᓚᐅᕐᑐᖅ 

ᐊᔪᕈᓐᓃᕐᓴᐅᑕᐅᓪᓗᓂ ᐃᖅᑲᓇᐃᔭᓚᐅᖅᑳᕋᑎᒃ ᑭᓱᓕᕆᓪᓚᕆᖕᓂᖕᒧᓪᓗ ᐱᓕᒻᒪᒃᓴᓂᖅ 

ᐱᕚᓪᓕᕈᑕᐅᓪᓗᓂ ᖃᓄᐃᙱᑦᑎᐊᕐᓂᖏᑦ ᐃᓚᒌᑦ ᓄᓇᕗᒻᒥᑦ ᐸᖅᑭᔪᑦ ᓇᒡᓕᒋᔭᒥᓂᒃ 

ᓯᖓᐃᒋᔭᐅᓪᓗᓂ / ᓇᔾᔨᐊᕆᔭᐅᓪᓗᓂ ᐃᒥᐊᓘᑕᐅᖃᑦᑕᕐᓂᑯ ᐊᓯᖏᓐᓂᓪᓗ 

ᐱᔭᕆᐊᑐᓂᖃᕐᑐᐃᑦ. 

 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᓄᒋᐊᓗᐊᙱᓐᓂᑯᐊᓂ ᓄᓇᕗᒻᒥᐅᑦ ᓄᓇᓖᓪᓗ ᐊᒥᓲᙱᖦᖢᑎᒃ, ᐱᔭᐅᔭᕆᐊᓕᑦ 

ᑲᒪᒋᔭᐅᓲᑦ ᐊᑕᐅᓯᐅᑦᑕᕐᑕᐅᓪᓗᑎᒃ. 

 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᖃᖃᑦᑕᕐᑐᑦ ᓇᓪᓕᐅᒃᑯᒫᖃᖏᑦᑐᓄᑦ 

ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᓕᕆᔨᒃᑯᓐᓂᑦ ᐃᓄᐃᑦ ᐊᔪᕈᑎᓕᑦ 

ᐃᑲᔪᖅᑐᕐᑕᐅᒐᓗᐊᕆᐊᒃᓴᖏᓐᓂᑦ ᐃᓅᓯᖃᑦᑎᐊᖁᓪᓗᒋᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐅᐃᒍᓯᒪᔪᑦ ᐃᑲᔫᑎᓄᑦ ᐱᓕᕆᐊᑦ ᐱᖃᕐᑎᑦᑎᕙᒃᐳᑦ ᐊᔾᔨᖏᓐᓂᑦ ᐃᑲᔫᓯᐊᓂᑦ 

ᓇᓪᓕᐅᒃᑯᒫᖃᖏᑦᑐᓄᑦ ᐃᓅᓕᓴᖅᑕᐅᔭᕆᐊᓕᖕᓄᑦ ᐃᑲᔫᓯᐊᑎᑐᑦ 

ᓄᓇᖃᖅᑳᖅᓯᒪᙱᑦᑐᓄᑦ ᓄᓇᕗᒻᒥᐅᓂᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᖃᑎᓲᑦ 

ᐊᓯᖏᓐᓂᑦ ᑲᑐᔾᔨᖃᑎᒌᖑᔪᓂᑦ (ᓄᑕᖅᑲᑦ ᓯᕗᓪᓕᑦ/ᔪᐊᑕᓐ ᑐᙵᕕᖓ ᐊᒻᒪᓗ ᓄᑕᖅᑲᓄᑦ 

ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑎᑎᕋᕐᕕᖓ ᑲᒪᒋᔭᖃᕐᖢᑎᒃ ᐱᑕᖃᙱᑐᐃᓐᓇᕆᐊᓕᖕᓂᑦ 

ᐸᖅᑭᔭᓂᑦ.  

  

ᐋᓐᓂᐊᕕᓕᒫᑦ ᓄᓇᕗᒻᒥᑦ ᐊᔭᐅᕈᑎᒃᑰᕈᑎᖃᖅᑐᐃᑦ. ᐃᓄᐃᑦ ᐊᔪᕈᑎᓕᑦ 

ᐊᐅᓪᓚᕆᐊᖃᕌᖓᒥ ᑲᒪᒋᔭᐅᔭᕐᑐᕐᓗᑎᒃ, ᒪᓕᒃᑎᖃᖅᑎᑕᐅᕙᒃᐳᑦ ᐱᔭᕆᐊᓕᖏᓐᓂᑦ, 

ᐃᓚᐅᓪᓗᑎᒃ ᐋᓐᓂᐊᓯᐅᑎᓕᕆᔨᑦ ᐱᔭᕆᐊᖃᖅᐸᑦ. ᐋᓐᓂᐊᖃᕐᓇᙱᑦᑐᓕᕆᔨᒃᑯᑦᑕᐅᖅ 

ᐊᖏᕐᕋᒥᑦ ᐸᖅᑭᓂᖕᒧᑦ ᐱᓕᕆᐊᖃᕐᑐᑦ ᐸᖅᑭᔭᐅᓂᐊᕐᓗᑎᒃ ᐊᐃᓯᒪᓗᑎᒃ ᐊᒻᒪᓗᑦᑕᐅᖅ 

ᓴᓗᒻᒪᕐᓴᐃᓂᖕᒧᑦ ᐃᑲᔪᖅᐸᒃᖢᑎᒃ.  

 

ᒫᓐᓇᐅᔪᖅ ᐊᔪᕈᑎᒧᑐᐊᖅ ᐱᓕᕆᐊᖑᐃᓐᓇᕐᑐᖅ ᐱᓕᕆᕝᕕᖕᒥᑦ ᐱᔾᔪᑎᖃᕐᑐᓂᑦ 

ᓯᖓᐃᒋᔭᐅᓪᓗᓂ / ᓇᔾᔨᐊᕆᔭᐅᓪᓗᓂ ᐃᒥᐊᓘᑕᐅᖃᑦᑕᕐᓂᑯᓂᑦ. ᐱᓕᕆᐊᖑᔪᖅ 

ᐱᕈᖃᑎᒌᒃᑯᓐᓂᑦ ᑮᓇᐅᔭᖃᕐᑎᑕᐅᓪᓗᑎᒃᓗ ᐃᓅᓯᕗᒃᑯᓐᓂᑦ. ᓴᖅᑭᔮᕐᑎᑦᑎᕙᖕᓃᑦ 

ᐱᓕᕆᐊᓪᓗ ᐱᔾᔪᑎᖃᓗᐊᑕᕐᑐᑦ ᐃᓕᓐᓂᐊᕐᑎᑦᑎᓂᖕᓂᑦ ᖃᓄᐃᑦᑕᐃᓕᒪᓂᖕᓂᓪᓗ.  

 
 

ᑮᓇᐅᔭᓕᕆᔨᒃᑯᑦ 

ᐃᓐᓇᕐᓄᑦ ᑎᒥᒥᑎᒍᓪᓗ ᐊᔪᕈᑎᓕᖕᓄᑦ ᓇᖕᒥᓂᕆᔭᖏᓐᓄ ᑖᒃᓰᔭᕈᑎᓄᑦ ᐃᑲᔫᑏᑦ 

ᑎᒥᒥᒍᑦ ᐊᔪᕈᑎᓖᑦ ᐊᒻᒪ ᐃᓐᓇᐃᑦ ᐱᓇᔪᒍᓐᓇᖃᑦᑕᖅᑐᑦ ᓇᖕᒥᓂᕆᔭᖏᓐᓄᑦ ᑖᒃᓰᔭᕈᑎᓄᑦ 

ᐃᑲᔫᑎᒃᓴᓂᒃ ᑖᒃᓯᓕᕆᓐᓇᖅᓯᒑᖓᑦ ᑭᑭᑕᐅᔪᓐᓇᖁᓪᓗᒋᑦ. 



ᒪᒃᐱᒐᖓ 8 8−ᖓᓂᑦ 

 

ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ ᐱᑎᑦᑎᔪᓐᓇᖅᑐᖅ ᐊᔪᙱᑦᑐᓂᒃ ᓇᖕᒥᓂᕆᔭᐅᔪᓂᒃ 

ᐃᓐᓇᕐᓂᒃ ᐅᕝᕙᓘᓐᓃᑦ ᑎᒥᒥᒍᑦ ᐊᔪᕈᑎᓕᖕᓂᒃ ᑖᒃᓯᓕᕆᔾᔪᑎᒃᑯᑦ ᑖᓐᓇ ᐃᓐᓇᖅ 

ᐅᕝᕙᓘᓐᓃᑦ ᑎᒥᒥᒍᑦ ᐊᒧᕈᑎᓕᒃ ᓇᖕᒥᓂᖃᖅᑎᐅᒃᐸᑦ ᐅᕝᕙᓘᓐᓃᑦ ᐃᓚᖓᒍᑦ 

ᓇᖕᒥᓂᖃᖅᑎᐅᒃᐸᑦ ᐊᔪᖅᑎᑕᐅᙱᑦᑐᓄᑦ ᓇᖕᒥᓂᖃᕐᕕᖓᓐᓄᑦ ᓇᔪᕐᓗᓂᐅᒡᓗ.   


